
Çoxəsrlik dövlətçilik ənənələrinə malik olan xalqımızın  tarixində 
müstəqil Azərbaycan  dövlətinin qurucusu və memarı Heydər 
Əliyevin  idarəçilik fəaliyyəti müstəsna yer tutur. Ümummilli 
lider  respublikaya rəhbərlik etdiyi bütün dövrlərdə ölkəmizdə 
qanunçuluğun və hüquq normalarının möhkəmləndirilməsinə  
zəmin yaradan uzaqgörən və müdrik addımlar atıb, qanunun  
aliliyinin təmin olunmasında, dövlət quruculuğunun əsas tərkib 
hissəsi olan  hüquq sisteminin müasir dövrün tələblərinə 
uyğunlaşdırılmasında misilsiz xidmətlər  göstərib. 

Dahi öndərin 1993-cü ildə xal-
qın təkidi ilə yenidən hakimiyyətə 
qayıdışı bütün sahələrdə oldu-
ğu kimi, respublikanın hüquq 
sistemində də müasir çağırışlara 
uyğunlaşmanın əsasını qoydu, 
Azərbaycanda hüquq sisteminin 
formalaşdırılması və inkişafında 
müstəsna rol oynadı. Təsadüfi de-
yil ki, dahi şəxsiyyət o zaman qar-
şıya qoyduğu vəzifələri belə bəyan 
edirdi: “Azərbaycan Respublika-
sında demokratik, hüquqi dövlət 
qurulmalıdır. Azərbaycan dövləti 
demokratik prinsiplər əsasında 
fəaliyyət göstərməlidir, öz tarixi, 
milli ənənələrindən bəhrələnərək, 
dünya demokratiyasından, 
ümumbəşəri dəyərlərdən səmərəli 
istifadə edərək demokratik dövlət 
quruculuğu yolu ilə getməlidir”.

“Dövlət - dövlətçiliyi qorumalı-
dır” fikrini dönə-dönə vurğulayan 
ulu öndər çox qəti və prinsipial 
mövqedən çıxış edərək ciddi 
intizam, tələbkarlıq və dövlət 
mənafeyi kimi amilləri hər zaman 
ön plana çəkirdi. Ölkədə geniş 
vüsət almış cinayətkarlığın bütün 
ünsürlərinə qarşı qəti mübarizə 
aparmaq üçün 1994-cü ildə 
imzaladığı “Cinayətkarlığa qarşı 
mübarizənin gücləndirilməsi, 
qanunçuluğun və hüquq qaydası-
nın möhkəmləndirilməsi tədbirləri 
haqqında” fərman qanunçu-
luğun və hüquq qaydalarının 
möhkəmləndirilməsində əsaslı dö-
nüş yaratdı. Hüquq-mühafizə or-
qanları tərəfindən müvəffəqiyyətlə 
həyata keçirilən qəti tədbirlər 
nəticəsində cəmiyyətdə hökm 
sürən hərc-mərcliyə və özbaşına-
lığa birdəfəlik son qoyuldu. Tam 
ictimai-siyasi sabitlik bərqərar 
olunduqdan sonra demokratik 
hüquqi dövlət quruculuğu prosesi  
həyata keçirildi.

Xatırladım ki, 1995-ci 
ildə qəbul edilən müstəqil 
Azərbaycanın ilk Konstitusiyası 
ölkədə hüquqi islahatların həyata 
keçirilməsinə, o cümlədən proku-
rorluq orqanlarının fəaliyyətinin 
keyfiyyətcə yeniləşməsinə və 
müasirləşməsinə yol açdı. Yeni 
Konstitusiya layihəsinin ha-
zırlanması üçün  yaradılmış 
Komissiyaya şəxsən rəhbərlik 
edən ulu öndər: “Konstitusiya 
yaratmaq üçün şübhəsiz ki, 
tarixi keçmişimizə nəzər sal-
malıyıq, amma eyni zamanda 
ümumbəşəri dəyərlərdən, dün-
yanın demokratik dövlətlərinin 
əldə etdiyi nailiyyətlərdən, 
təcrübədən istifadə etməliyik, 
bəhrələnməliyik”, – deyərək 
Azərbaycan Respublikasının ilk 
milli Konstitusiyasını yaratdı. 

Bu gün ölkəmiz ulu öndər 
Heydər Əliyevin bilavasitə 
rəhbərliyi və yaxindan iştirakı ilə 
hazirlanaraq, 1995-ci il noyabrın 
12-də  ümumxalq səsverməsi 
yolu ilə qəbul olunan müstəqil 
Azərbaycanın ilk Konstitusiya-

sında təsbit edilən ən ali hüquqi 
qüvvəyə malik Qanun maddələri 
ilə idarə olunur.

Konstitusiyada demokratik 
hüquqi dövlətin bütün prinsipləri – 
qanunun aliliyi, insan hüquqlarının 
müdafiəsi, hakimiyyət bölgüsü, 
konstitusiya nəzarəti prinsipləri 
təsbit olunub, insan haqlarının 
təmini dövlətin ali məqsədi kimi 
bəyan edilib. 

Onu da bildirim ki, ulu öndər 
tərəfindən yeni, mütərəqqi Konsti-
tusiya əsasında hüquq sahəsində 
islahatlar aparmaq məqsədilə 
1996-cı ildə Hüquqi İslahat Komis-
siyası yaradılmış və  islahatların 
həyata keçirilməsinə şəxsən özü 
rəhbərlik etmişdi.

Nəhayət, gərgin fəaliyyət 
nəticəsində  “Konstitusiya 
Məhkəməsi haqqında”, 

“Məhkəmələr və hakimlər haqqın-
da”, “Prokurorluq haqqında”, “Polis 
haqqında”  kimi  hüquq sisteminin 
mahiyyətini müəyyənləşdirən 
qanun  layihələri hazırlandı və 
qəbul edildidi. Öz fəaliyyətində və 
səlahiyyətlərində qanunçuluğa, 
dövlətçiliyə xidməti əsas götürən, 
bitərəflilik, qərəzsizlik və obyektiv-
lik kimi prinsiplərə sadiq olan pro-
kurorluq orqanları tezliklə nüfuzlu 
orqan kimi fərqlənməyə başladı.

Prezident İlham Əliyev 
 2003-cü ildə prezident seçildikdən 
sonra ölkədə hüquqi islahatlar 
dövlətimizin başçısının islahat-
lar konsepsiyasının ayrılmaz 
hissəsi olub. Belə ki, ötən 18 ildə 

Azərbaycanın sürətli inkişafını 
təmin edən cənab İlham Əliyev  
prokurorluq orqanlarına da xüsusi 
diqqət və qayğı ilə yanaşıb. Bütün 
sahələrdə olduğu kimi, prokurorluq 
orqanlarında da ciddi  və əsaslı is-
lahatlar aparılıb. Çətin, mürəkkəb, 
lakin şərəfli inkişaf yolu keçən, qa-
nunçuluğun möhkəmləndirilməsini 
diqqət mərkəzində saxlayan və 
cinayətkarlığa qarşı mübarizədə 
dövlətçiliyimizin maraqlarına  
xidmət edən  Azərbaycan Pro-
kurorluğu dövlət təsisati olaraq 
tamamilə yenidən formalaşdırılıb, 
dövlətimizin əsas sütunlarından 
birinə çevrilib. Bu gün  prokuror-
luq orqanlarında kifayət qədər 
peşəkar, Vətənə, dövlətə xidmət 
edən sədaqətli kadrların olması 
Prezident İlham Əliyevin rəhbərliyi 
ilə bu sahədə həyata keçirilən 

uğurlu islahatların nəticəsidir.
“Azərbaycan Respublikası 

Prokurorluğunun fəaliyyətinin 
müasirləşdirilməsinə dair Dövlət 
Proqramı” prokurorluq orqanla-
rının fəaliyyətinin və strukturu-
nun təkmilləşdirilməsinə, kadr 
potensialının gücləndirilməsinə, 
eləcə də qurumun maddi-texniki 
bazasının möhkəmləndirilməsinə, 
qabaqcıl informasiya-kommu-
nikasiya texnologiyalarının 
geniş tətbiqinə, dövlət ittihamı-
nın müdafiəsində peşəkarlığın 
artırılmasına, ümumilikdə proku-
rorluq orqanlarının işinin günün 
tələblərinə uyğun şəkildə qurul-
masına imkan verib. Azərbaycan 

Prezidenti İlham Əliyevin 16 iyun 
2020-ci il tarixli sərəncamına 
əsasən, prokurorluq orqanla-
rının  fəaliyyətində şəffaflığın 
təmin edilməsi, işin çevikliyinin və 
səmərəliliyinin artırılması, müasir 
dövrün tələblərinə cavab verən 
peşəkar kadrların formalaşdırıl-
ması məqsədilə Baş Prokurorlu-
ğun yeni strukturu təsdiq olunub. 
Bu əsasda Baş Prokurorluğun 
strukturu mahiyyətcə tamamilə 
yenidən qurulub, daha çevik, mo-
bil və dinamik idarəetməyə malik 
idarələr təsis edilib. Respublikanın 
Baş prokuroru Kamran Əliyevin 
rəhbərliyi və diqqəti sayəsində 
prokurorluq orqanlarında sağlam 
iş mühiti yaradılıb, düzgün kadr 
siyasətinin həyata keçirilməsi, 
qanunçuluq və dövlətçilik 
prinsiplərinin qorunması xüsusi 

diqqət mərkəzində saxlanılıb. 
Dövlətimizin insan hüquqla-

rı sahəsində atdığı ən mühüm 
addımlarından biri, şübhəsiz ki, 
ölüm cəzasının ləğvi olub. Belə 
ki,  1993-cü ildən ölüm cəzasının 
icrasına veto qoyulması, 1998-ci 
ildə isə Şərqdə ilk dəfə olaraq 
Azərbaycanda bu cəza növünün 
tamamilə ləğv edilməsi ulu öndər 
Heydər Əliyevin böyük qəlb və 
mənəviyyat sahibi olduğunu, 
şəxsiyyətcə böyüklüyünü bir 
daha təsdiqləyib. O cümlədən, 
ulu öndər əfvetmə institutunu 
yaradıb, onun təşəbbüsləri ilə bu 
sahədə bir sıra tədbirlər həyata 
keçirilib. Səmərəli fəaliyyəti ilə 

böyük nüfuz qazanan əfvetmə 
və bağışlama institutu şəxsiyyətə 
inam və hörmət, insanpərvərlik 
ideyalarının cəmiyyətdə geniş 
yayılmasını ehtiva edib. Ümum-
milli lider tərəfindən 1995-2003-cü 
illərdə 32 əfv fərmanı imzalanıb, 
həmçinin 1993–2003-cü illərdə 7 
dəfə amnistiya elan edilib.  

Dahi rəhbər Heydər Əliyevin 
əsasını qoyduğu humanizm 
ənənələri bu gün Prezident İlham 
Əliyev tərəfindən uğurla  davam 
etdirilməkdədir. Ölkəmizdə 
məhkum olunan  şəxslərin əfv 
edilməsi, bağışlanması,  onlara 
yeni şans verilməsi artıq uzun 
illərdir ki, ənənəyə çevrilib. 
 Prezident İlham Əliyev hər za-
man mərhəmət, insanpərvərlik 
və humanizm məfkurəsindən 

 çıxış edərək ulu öndərin əsasını 
 qoyduğu bu ənənəni yaşadıb və 
inkişaf etdirib. 

Prezident İlham Əliyev 
 2003-cü ildən sonra çoxsaylı əfv 
fərmanları imzalayıb. Ulu öndərin 
humanizm ideyalarının ardıcıl 
davamının nəticəsi olaraq törətdiyi 
cinayət əməlindən səmimi peş-
mançılıq keçirən, azad cəmiyyətə 
və normal həyata qovuşmaq 
istəyən məhkumların əfvlə baglı 
müraciətlərinə hörmətlə yanaşı-
lıb, onların bir qismi cəzalarının 
çəkilməmiş hissəsindən tam və ya 
qismən azad edilib. Əfv edilənlər 
sırasında dövləti cinayətlərə görə 
həbs edilənlər də olub. 

Humanizm ideyalarının uğurla 
reallaşmasında Azərbaycanın 
Birinci vitse-prezidenti Mehri-
ban xanım Əliyevanın da böyük 
xidmətləri var. Heydər Əliyev 
Fondunun prezidenti Mehriban 
xanım Əliyevanın təşəbbüsü ilə 
Milli Məclis tərəfindən 2007-ci ildə 
“Azərbaycan xalqının ümummilli 
lideri Heydər Əliyevin xatirəsinə 
həsr olunmuş amnistiya haqqın-
da”, 2009-cu ildə “Novruz bayra-
mı münasibətilə amnistiya elan 
edilməsi haqqında”, 2013-cü ildə 
“Azərbaycan xalqının ümummilli 
lideri Heydər Əliyevin 90 illik yu-
bileyi münasibətilə amnistiya elan 
edilməsi haqqında” və 2016-cı ilin 
mayında 28 May – Respublika 
Günü münasibətilə amnistiya elan 
edilməsi haqqında qərarlar qəbul 

edilib. Beləliklə, 2007–2016-cı 
illərdə həyata keçirilən amnistiya 
zamanı 40412 nəfər məhkum 
müxtəlif növ cəzalardan azad 
edilib. 

Vətən müharibəsindəki 
şanlı Zəfərimiz xalqımızın 
özünə inamını daha da artır-
dı, Azərbaycan dövlətçiliyini 
gücləndirdi. Müzəffər Ali Baş Ko-
mandan, Prezident İlham Əliyevin 
rəhbərliyi ilə Silahlı Qüvvələrimiz 
tərəfindən əzəli torpaqlarımı-
zı işğaldan azad olunmasının, 
İkinci Qarabağ müharibəsində 
qazanılan parlaq qələbəmizin 
ildönümünü ərəfəsində ölkə baş-
çısının təşəbbüsü ilə Milli Məclis 
tərəfindən “8 Noyabr – Zəfər 
Günü münasibətilə amnistiya elan 
edilməsi haqqında” qərarın qəbul 
edilməsi minlərlə ailəyə ikiqat 
bayram sevinci yaşatdı. On beş 
mindən çox məhkumu əhatə edən  
amnistiya aktı, ilk növbədə, Vətən 
müharibəsində və Azərbaycan 
Respublikasının suverenliyinin 
və ərazi bütövlüyünün qorunma-
sı uğrunda aparılan digər döyüş 
əməliyyatlarında iştirak edən 
şəxslərə, habelə bu müharibədə 
və döyüş əməliyyatlarında həlak 
olan və ya xəbərsiz itkin düşən 
şəxslərin yaxın qohumlarına,Vətən 
müharibəsində və Azərbaycan 
Respublikasının suverenliyinin 
və ərazi bütövlüyünün qorunma-
sı uğrunda aparılan digər döyüş 
əməliyyatlarında iştirakla əlaqədar, 
habelə digər xüsusi xidmətlərə 
görə Azərbaycan Respublikası-
nın orden və medalları ilə təltif 
olunan şəxslərə,Vətən müharibəsi 
dövründə mülki əhaliyə qarşı 
Ermənistan Respublikasının 
hərbi təxribatı nəticəsində əlil 
olan şəxslər və ya  həlak olan 
şəxslərin yaxın qohumlarına  və 
s. əhalinin həssas qrupuna şamil 
olunub. Dövlətimizin humanist 
siyasətinin növbəti təzahürü olan 
bu  akt həm də  qanuni qüvvəyə 
minməmiş hökmlərə və istintaq 
mərhələsindəki işlərə də aid edilib.

Artıq Azərbaycan region-
da siyasi cəhətdən ən sabit, 
demokratikləşməni və hüquqi 
dövlət quruculuğunu getdikcə 
dərinləşdirən və inkişaf etdirən, 
sosial siyasəti uğurla həyata 
keçirən bir ölkə kimi tanınır. 
Vətən müharibəsində qazanı-
lan  tarixi Zəfərin birinci ildönü-
mü ərəfəsində Prezident İlham 
Əliyevin təşəbbüsü ilə Milli Məclis 
tərəfindən noyabrın 5-də “8 No-
yabr - Zəfər Günü münasibətilə 
amnistiya elan edilməsi haqqında” 
qərarın qəbul edilməsi tariximi-
zin ən böyük amnistiya aktıdır. 
İnsan amilinə dəyər baxımından 
mühüm əhəmiyyət kəsb edən bu 
akt dövlətin başlıca siyasətinin 
insanpərvərlik üzərində bərqərar 
olmasının  və Azərbaycan 
dövlətində hüquqi islahatlar 
zamanı irəli sürülən humanizmin 
növbəti təzahürüdür.

Pərviz İBAYEV,  
Bakı şəhəri Nizami rayon 

prokuroru, baş ədliyyə 
müşaviri

Dövlətimizin humanist 
siyasətinin növbəti təzahürü

Gənc ekoloqlar işğaldan azad olunmuş 
ərazilərin ekoloji qiymətləndirilməsi  

üçün Qarabağa səfər ediblər

Heydər Əliyev Fondunun vitse-prezidenti, IDEA İctimai 
Birliyinin təsisçisi və rəhbəri Leyla Əliyevanın təşəbbüsü 
ilə həyata keçirilən “Gənclərin Azərbaycanın işğaldan 
azad olunmuş ərazilərinin ekoloji qiymətləndirilməsində 
iştirakı” layihəsi uğurla davam etdirilir.

AZƏRTAC xəbər verir ki, de-
kabrın 13-də gənc ekoloqlar Şuşa 
şəhərinə səfər edib, ərazinin radi-
asiya fonu və hava keyfiyyəti üzrə 
ölçmə işlərinin aparılması, eləcə 
də su və torpaq nümunələrinin 
götürülməsində iştirak ediblər. 
Bununla yanaşı, səfər zamanı 
gənclərin iştirakı ilə  “Qarabağı 
qoru” şüarı altında kütləvi 
ağacəkmə aksiyası keçirilib.

IDEA İctimai Birliyinin 
əməkdaşı, layihə rəhbəri Gülsarə 
Qasımova bildirib ki, ərazilərimizin 
20 faizinin Ermənistan tərəfindən 
30 illik işğalı nəticəsində 
Azərbaycanın təbiətinə ciddi ziyan 
vurulub: “Ərazilərin yandırılması, 
su resurslarının çirkləndirilməsi, 
meşələrin, təbiət abidələrinin və 
ümumiyyətlə yeraltı və yerüstü 

təbii sərvətlərin talan edilməsi 
nəticəsində regionun ekoloji 
tarazlığı pozulub. Hazırda işğal-
dan azad olunmuş ərazilərin, o 
cümlədən, təbii sərvətlərimizin 
vəziyyətinin qiymətləndirilməsi 
və bərpa edilməsi istiqamətində 
dövlət səviyyəsində mühüm ad-
dımlar atılır.

Həmin tədbirlərə gənc ekoloq-
ların cəlb edilməsi məqsədilə IDEA 
İctimai Birliyi, Ekologiya və Təbii 
Sərvətlər Nazirliyi və Azərbaycan 
Gənclər Fondu tərəfindən ekoloji 
qiymətləndirmə layihəsinə start 
verilib. Layihədə iştirak üçün təbiət 
elmləri sahəsində təhsili olan və 
bu sahədə fəaliyyət göstərən 
300-dən çox gəncdən müraciətlər 
daxil olmuşdu. Onlardan 60 
nəfər müsahibə əsasında seçilib. 

Araşdırmalar 6 əsas istiqamət, 
o cümlədən bioloji müxtəliflik, su 
ehtiyatları, meşələrin qorunması, 
hidrometeoroloji və monitorinq 
xidməti, topoqrafiya və xəritəçəkmə 
və geologiya üzrə aparılır. Gənc 
ekoloqlara əvvəlcə təlimlər 
keçirildi, o cümlədən  ANAMA 
əməkdaşları da onları sahədə 
işləməklə əlaqədar təhlükəsizlik 
tədbirlərinə riayət etmək barədə 
məlumatlandırdılar. Layihə 
çərçivəsində gənclər Cəbrayıl, Fü-
zuli, Qubadlı, Xocavənd, Zəngilan 
və Ağdam rayonlarına, bu gün isə 
Şuşa şəhərinə səfər ediblər.

Səfərlər zamanı ərazinin 
radiasiya fonu və hava keyfiyyəti 
üzrə ölçmə işləri aparılır, eləcə də 
su və torpaq nümunələri götürülür. 
Köndələnçay, Oxçuçay, Xaçınçay, 
Həkəri, Bərgüşad çayları, bu gün 

isə Şuşadan su nümunəsi götürü-
lüb. Nəticələr 1989-1993-cü illərin 
məlumatları ilə müqayisə oluna-
caq. Qiymətləndirmə nəticəsi tviter 
kampaniyası vasitəsilə dünya 
ictimaiyyətinə çatdırılacaq. Tviter 
kampaniyası "Qarabağı qoru" 
həştəqi ilə keçiriləcək. Həmçinin 
dəymiş ziyanın bərpa yolları araş-
dırılacaq. Bu yaxınlarda layihənin 
yekun nəticəsinə həsr olunan 
hesabat tədbirinin də keçirilməsi 
nəzərdə tutulub. Ümumiyyətlə, 
layihənin gənc iştirakçıları ekoloji 
qiymətləndirilmə və monitorinq 
üzrə bilik və təcrübələrini artırmaq, 
eyni zamanda, azad olunmuş 
ərazilərdə bərpa və mühafizə 
işlərinə töhfə vermək imkanı əldə 
edəcəklər".

Layihə iştirakçısı Leyla 
Həsənzadə layihə çərçivəsində 

əvvəlcə Ağdam rayonuna, bu gün 
isə Şuşa şəhərinə səfər etdiyini 
bildirib. Onun sözlərinə görə, 
həmin ərazilər dağıntılara məruz 
qalsalar da, öz gözəlliklərini 
itirməyiblər: “Mən də bir bloger 
kimi azad edilmiş ərazilərimizi, 
işğal dövründə vurulan ziyanı 
paylaşır, məlumatların daha geniş 
kütləyə çatdırılmasına çalışıram. 
Səfərlər zamanı "Qarabağı qoru" 
devizi altında Ağdamda və Şuşada 
keçirilən ağacəkmə  aksiyalarında 
iştirak etdim. Sevinirəm ki, 
həmin rayonların ətraf mühitinin 
bərpasına az da olsa, töhfə ver-
miş oldum. İnanıram ki, görülən 
tədbirlər nəticəsində əzəli və əbədi 
torpaqlarımızın əvvəlki əzəməti 
geri qayıdacaq". 

Layihənin digər iştirakçısı 
Pərvanə Babayeva işğaldan azad 

edilmiş ərazilərimizə yeddinci dəfə 
səfər etdiyini, hər dəfə müxtəlif 
rayonlarda olduğunu diqqətə 
çatdırıb: "Doğrudur, qarşılaş-
dığımız mənzərə, 30 il ərzində 
törədilən ekosid izləri bizi məyus 
etdi. Lakin torpaqlarımız düşmən 
tapdağından xilas edilib və növbə 
həmin ərazilərin bərpasındadır. 

Azad edilən ərazilərdə müxtəlif 
istiqamətlərdə quruculuq işləri 
aparılır. Ümid edirik ki, görülən 
işlər nəticəsində torpaqlarımız 
yenidən cənnətə çevriləcək. Biz 
gənclərə də həm dəymiş ziyanın 
qiymətləndirilməsində, həm də 
bərpa işlərində imkan yaradıldığı 
üçün təşkilatçılara minnətdarıq”. 

